
〈壙誌成穆貴妃孫氏。其先世居陳州。父和𡖖。仕元朝。因家江南毗陵。母晁〉

〈氏。妃。禀性賢淑。聦慧過人。父母既亡。長兄楧治家事。值元末。天下大亂。妃年十三。隨次兄蕃。避兵揚州。遇青軍陷城。一時離散。蕃不知所〉

〈在。元帥馬世熊妻。遂育妃爲義女。年十八未聘。上聞其有容德。詔納宫中。及至。言。行皆有禮法。如古賢女。甞請於〉

〈上。訪求楧得相見。上即位。冊爲貴妃。位居衆妃之首。妃益小心恭謹。事〉

〈上甚至有儆戒相成之助。佐皇后以理内。治壼雍肅。上下咸無怨者。侍〉

〈上十有五年。生四女。其第二蚤卒。洪武七年。秋九月癸未。妃得疾。至庚寅薨。年三十有二。〉

〈上爲之感悼。詔謚成穆。復緣人情定議。命東宫親王持服一期。〉


〈勑有司營葬具甚厚。念其無子。賜田租三百石。令楧供𡻕時𥙊祀之費。卜日未得吉。停柩宫中者兼旬。至十月己酉。始權厝京城朝陽門外褚之〉

